
Kit ma omyero ki tuk kwede

1

Yer ngat acel me doro tuku man ki me kwano lapeny matye i
karatac. Yer dano mapol me bedo lungol tuku. Lungol tuku gibitic

kacel me ngino i lagam ma kimiyo.

Ket dul tuku angwen ma dul acel-acel nongo tye ki dano 1-5. Dul
acel-acel omyero gunong gin ma gibolo me tuku gi. Onyo kiromo
weko latuku acel bene me cung pi mic/odero(token) i gin tuku

meno.

Me cako ne, latuku acel i man bolo lagweng ikom pony ma en
mito loyo makci ne. Latuku acel kimine kare wang 3 me bolo
lagweng ikom pony meno kikome. Dul lutuku ma onongo makci
mapol loyo giyero rek ma gimito. Dul tuku madit ma makci ne

tye me aryo lubu, kumeno, kumeno.

Dul tuku ki acel-acel ki leyo bolo lagweng i pony, weko ki dul

mukene ka ki diro anyim gin ma guketo I rek gi ma rwate ki wel

kabedo adi ma omyero gu di kwede. Lador tuku meno yero ka
kwano lapeny matye i karatac matek. Kace dul tuku meno ogamo
lapeny kakare kit ma lungol tuku mito kwede, gigwoko karatac
lapeny. Kace dul tuku meno pe gumiyo lagam ma tye kakare,

dul tuku mukene giromo gamo lapeny meno.

Kace lagweng opoto i wi pony ma kala ne yello ma kicoyo
ni “yello all play fun”, dul tuku meno gimede anyim ki tuku.
Gikwanyo bene karatac ma kilwongo ni “fun” card ci lutuku weng

gi lubo kacel lok ma kicoyo i karatac meno kacel.

Dul tuku ma okwongo oo i agiki me rek en aye no oloyo. Ki mini

gi rwom me Oteka ma pire tek onyo Oteka ma pigi tek. GREAT

Printing Instructions

The cards are print-ready, and include scoring marks that indicate where the paper is to be cut.

1. Title cards page. Each set of cards gets one title card to indicate the group itis for (i.e.
Community, Older Adolescents, Very Young Adolescents, Newly Married Adolescents).

2. Four sets of cards for each of the four groups listed above, each containing four themes (i.e.
Health (Blue), Safety (including gender-based violence) (Red), Gender (Green), GREAT!
(Yellow). The sets of cards are intended to be printed double-sided, so that the theme (in color)
is printed on the front side of each question. The theme and question title are in matching

colors. For example, for very young adolescents, the health question cards are in blue, and the

heading of the question and answer are also in blue.

Lunyom manyen ki
lunyodo matino

Lwak Bulu madongo Bulu matini ada da

Kwan lok man matek

| woro awobi ma pe nywaro
lureme ikom aloka loka ma tye
katime ikom gi ikare me tegi?
Pingo?

Lagam pa OTEKA

Dano weng komgi dongo ikare mapat
pat ki irwom mapat pat bene. Nywaro
luwoti ikom aloka loka romo cwero
cwing gi. Awobe ki anyira ma gi konyo
luremgi gubedo jo ma pir gi tek.

Ada onyo goba?

Obedo mono lanyut me lit pa
kom kace awobi mo tye ka lek ni
etye imar.

Lagam pa OTEKA

Goba. Lek ni itye imar obedo gin ma
time. Lek ni itye imar te lok ni komi tye
ka dongo. Lek ni itye imar pe tyen loke ni
dong iromo butu.

Ada onyo goba?

Pol dul kom jo matino dongo i
dwiro ki kare marom dok bene
ginen cal ada da.

Lagam pa OTEKA

Goba. Kom dano weng dongo irwom
mapat pat. Jo mukene komgi cako

dongo con, kun jo mukene megi cako
dongo lacen. Man obedo gin matime.

Lapeny

Awobi mono romo yero awene
me telo nyo lek ni itye imar?

Lagam pa OTEKA

Goba. Telo ki lek ni itye imar obedo gin
ma time dok pe waromo gengo ne.

Awobe bedo ki lek ni itye imar idye wor.

Awobe romo telo cawa mo keken i dye
wor ki dye ceng.

Lapeny

Wac aloka loka me kom adek ma
awobe ki anyira kato ki iye ikare
me tegi.

Lagam pa OTEKA

Lagam adek mo keken ikin man:

Anyira — Cako neno ruk,cak kor ki tac gi
doko dit

Awobe — aloka loka i dwon, cako bedo
ki lek ni itye imar, le kom gi doko dongo
Pi anyira ki awobe weng — gi dongo
mabor, ye bino ikom gi, gwok bino
madwong, ginongo langok.

Lapeny

Anga ma iromo cito bote kapenyu
tam ka itye ki lapeny ikom aloka
loka me kom ki dongo?

Lagam pa OTEKA

Neri, waci, lunyodo, omege ki lumege
ma dongo, lupwonye, lutela ma loyo
katuku pa buli, ki/onyo lutic me yot kom.

Tic kacel pi dul dano

Dano aryo tuku calo anyira ma
mwaka gi dong tye 12 ma gucako
dongo con dok gitye maboco
dong. Jo mukene tuku calo lurem
gi. Luremi ginywaro anyira 2
maboco ni. Anyira man ki tito ni
obedo gin ma time pi kom ngat
man me dongo irwom mapat

pat dok ikare mapat bene. Gi tito
bene ni gin pe gimaro ni kinywa
gi dok kiwaci ki luwotgi ni omyero
guwor apoka poka matye ikin
dano. Anyira mukene ni gikwayo
kica.

Lapeny

Anyira ki mon mono weng bedo
ki nino marom ikare me neno
ruk?

Lagam pa OTEKA

Pe kumeno. Wel nino ma remo cwe
kwede i dwe tye ikine nino 2 ki 7.

Lapeny

Obedo gin ma time pi anyira pe
me neno ruk dwe ki dwe?

Lagam pa OTEKA

Kakare. Man tyen loke romo bedo ni dul
kom anyaka pud tye kadongo nyo tye ki
par mabol, pe ka camo dul cam mabeco
nyo tuku tuku tek tutwal. Man bene
romo bedo ni anyaka man oyac woko.

Lapeny

Ka kwene ikin gang kany ma
iromo nongo iye tam ki bot latic
yot kom ikom tegi ki doko dit?
Itye mono agonya me lok ki ngat
man?

Lagam pa OTEKA

Lacolo ma tye ikin lutic yoto kom me kin
gang (VHT) ki/onyo ki centa katuku pa
bulu macok.

Ada onyo goba?

Neno ruk tye lanyut ni anyira
dong tye atera me butu. Pingo?

Lagam pa OTEKA

Goba. Neno ruk nyutu ni anyaka dong
kome romo gamo yacu. Ento man pe
tyen loke ni dong iromo bedo lanyodo
dok dul komi pud pe odongo maber ma
romo gwoko yacu.

Lapeny

Awene ma nongo dong awobi tye
atera me butu? Man pat pi anyira?
Tit kor lagam.

Lagam pa OTEKA

Bedo atera pa awobi pi butu lubu kit
ma en dong oyube kwede me gengo
yacu onyo me yee adwogi pa yacu ma
pe iyube pire, calo bedo lanyodo, pito
lupaco ma megi, ki konyo gwoko latin.
Man bene pol kare rom pi anyira.

Kwan lok man matek

“Anyaka ma pud bulu matye ka
tegi pe romo yac ka obutu pud
wang me acel.” Peny jo ma cwako
lok man me dok tung cel pa gin
tuku man, ki jo ma pe gicwako me
dok tung cel. Wek gutit lagam ma
guyero.

Lagam pa OTEKA

Goba. Anyaka romo yac cawa mo keken
ka obutu labongo gwoke ki jami calo roc
bol nyo yo mukene me lagu nywal.

Ada onyo goba?

Ngat mo keken pe ki twero me
gudu komwa ma okane labongo
yeyo wa.

Lagam pa OTEKA

Ada.In aye iloyo komi dok ngat mo
keken pe ki twero me gudu komi ma
okane labongo twero ni.

Lapeny

Opore mono pi awobe me dino
luremgi ma anyira i butu? Pingo?

Lagam pa OTEKA

Pe opore. Obedo tim gero me dino ngat
mo keken i butu, kede bed en laremi ma
anyaka.

Lapeny

Anga ma latin mo romo cito
bote pi kony kace tim gero otime
ikome onyo kinywaro en?

Lagam pa OTEKA

Neri, waci, lunyodo, omege ki lumege
ma dongo, lupwonye, lutela ma loyo
katuku pa buli, lutela dini, ki/onyo lutic
me yot kom.

Tic kacel pi dul dano

Ngat acel tuku calo latin kwan
puraimari ma tye ka gere ikom
lawote me ot kwan acel. Dano
aryo gi tuku calo luwotgi me ot
kwan acel ma gi bino ka cwako
latin kwan ma gitye ka buro neni.

Kwan lok man matek

“Obedo tic pa Iwak weng ma
ikin gang me neno ni gugwoko
anyira ki ikom tim gero”. Peny jo
ma cwako lok man me dok tung
cel pa gin tuku man, ki jo ma pe
gicwako me dok tung cel. Wek
kutit lagam ma kuyero.

Lagam pa OTEKA

Obedo tic pa dano weny me neno ni
kama wabedo iye tye maber pi anyira.
Anyira romo gwoko komagi ki cito kacel
ki luwotgi i kebedo mogo.

Lapeny

Icwako onyo pe icwako lok man?
Ka in awobi ce anyaka mo tye
kabunyu kwedi dok tye kamini
kare ne, no en tye kamito butu.
Pingo?

Lagam pa OTEKA

Goba.Man romo nyutu gin madwong
calo awobi ni romo bedo ni weko dano
nyero lok nyo bedo kwede mit. Yoo acel
keken ma iromo ngeyo kace tye atera
me butu aye nywako lok kwede. Time
bene me maro ngat mo dok bedo kwede
ki winye labongo butu.

Lapeny

Iworo Awobe ma pe tiyo ki gero
ikom anyira? Pingo?

Lagam pa OTEKA

Awobe ma pe kitiyo ki gero ikom ayira
no gitye ka nyutu teko gi igwoko piny.
Man obikonyo gi dongo ki me bedo ki
paco ma yoto kom tye iye wa ki me bedo
lanyut maber. Coo ma pe tiyo ki gero ki
WOoro gi.

Lapeny

Itamo ni ngo kace ngati mo owaci
ni, “Awobi aye omyero kumok tam
imiti ma tye ikin gi ni, ka anyira
gilubu’

Lagam pa OTEKA

Moko tam i miti ma watye iye omyero
obed marom aroma ikin awobe ki anyira.
Moko tam ma weko ii dano weng bedo
yom aye tam ma no oribo miti pa jo aryo
kacel.

Ada onyo goba?

Ka anyira ki awobe pe winyo igi
yom nyo gin mo tye kayelo gi,
ber tutwal itgi me nywako man ki
luremgi macok nyo ladit mo ma
gigeno.”Tit kor lagam.

Lagam pa OTEKA

Nywako kit ma iwinyo kwede konyo
awobe ki anyira me tamo ikom peko ma
gitye iye, dok konyo gi me bedo agonya
ki nongo kony. Ka ngat mo gwoko jami
icwinye, gin romo keco dok bedo ger
lacen.

Lapeny

Imwaka mene ma ibicako mato
kongo.? Tit kor lagam.

Lagam pa OTEKA

Cik peye ni omyero ngat mo omat kongo
ma no pud mwaka ne pe oromo 18,

pe imar mato kongo makato cuba acel

ki nucu, pien iromo mero ma ibiparo
ngo ma itime. Man dong obedo kare

me yubu tam maber pi niang awene

ma ibicako mato kongo ki kit me wene
kikwene ki imero. Wac ki laremi mo pi
tami.

Lapeny

Jami adek mene maracu mono
maromo time kace ngat mo
omato kongo omer?

Lagam pa OTEKA

Dano pol kare paro ngo ma nongo gi
timo ka kumato kongo gumer. Kiromo
kato ki jami mogo maracu calo poto ki
mutoka, tim gero, butu ki ngat mo tek
tek, dok ki butu labongo tic ki roc bol,
ma pol kare kelo yacu ma pe kiyube iye
ki two ma kobo iyo me butu calo two
jonyo.

Lapeny

Awobe ki anyira pol kare pe kitero
gi iyo marom ki igang wa ki ikin
paci. Mi labol mukene ma itye
kwede? Man rwate? Tit kor lagam.

Lagam pa OTEKA
Awobe ki Ayira pol kare pe kitero gi iyo

marom, dok bene ki mito ni omyero gu
tim tic mapat pat pien gubedo anyaka
nyo awobi. Pe rwate pi ngat mo me
bedo ki cawa me yweyo madwong ki
kero me tyeko kwan ne loyo lawote.

Kwan lok man matek

“Omego ma gi konyo lumegi gi ki
twomo pii i otyeno pigi tek”. Peny
jo ma cwako lok man me dok tung
cel pa kin tuku man, ki jo ma pe
gicwako me dok tung cel. Wek
kutit lagam ma kuyero.

Lagam pa OTEKA

Anyira romo keme ki gin marac ka gitye
kawot ka twomo pii i dye wor. Bene anyira
pe romo nongo cawa me timo tic gang
kwan pi tic me ot ma nongo dwong.
Omego ma gi konyo ki twomo pii, konyo
lumegi gi me bedo ma kwo gi pe kamarac
dok me timo tic gi me gang kwan.

Lapeny

[tamo ni awobe ki anyira mono
giromo timo jami marom? Pingo?

Lagam pa OTEKA

Awobe ki anyira romo timo cok cok
jami weng marom, ka kimini gi kare me

pwonyo timo ne.

Lapeny

Ngo ma ibinywako ki ngat ma
inongo tye ka nywaro awobi ma
tye ka konyo lamine ki tic me ot?
Pingo?

Lagam pa OTEKA

Ngat ma nywaro awobi pi timo tic ot mo
bedo labura. Wac it gi ni gibikelo woro
ki lupaco gi pi konyo gi dok pe me bedo
labura.

Ada onyo goba?

Awobe pe timo tic me ot
madwong pien kom gi peromo
timo gi. Tit kor lagam.

Lagam pa OTEKA

Goba. Tic me ot kipwonyo apwonya dok
awobe ki anyira weng romo pwonyo tic
me ot mo keken. Ngat mo ma maro tic
ot peke, ento timo yot ki bedo mit kace
kitimo kacel i dul.

Tic kacel pi dul dano

Ngat acel tuku calo omego. Jo
mukene gituku calo lupaco ma
kimito kwanyo lamine ki igang
kwan me cito ka nyome. Omine
loko ki lupaco ne ka bito gi me
weko lamine obed igang kwan.

Lapeny

Opore mono pi lacoo me bedo
gang ka gwoko lutino? Tit kor
lagam.

Lagam pa OTEKA

Coo ma gibedo gang ka gwoko lutino
romo medo kero ipaco meno iyo me
kelo ribe matek ki lutino, pwonyo lutino
ki diro mogo ki konyo dako ne. Man
konyo lacoo me winyo maber ikom. En
bene jo gange ki lutino ne bi wore.

Lapeny

Icwako onyo pe icwako? Ber pi
paci ki lwak bene ka lutino anyira
gityeko kwan gi. Wac ber ne acel
ma romo bito jo mukene.

Lagam pa OTEKA

Anyira ma gityeko kwan gi gumara bedo
ki gang ma yoto kom tye iye dok ki
lutino mukwano ma romo timo gin mo
maber. Anyira mukwano bene romo kelo
woro ki lupaco gi ka kinyome.

Ada onyo goba?

Bedo labongo cawa me timo tic
atima me gang kwan ki gang
weko anyira mukene bedo nama
agiki i ot kwan. Pingo itamo ni
anyira tye ki cawa manok me
timo tic kwan me atima ki gang
loyo awobe?

Lagam pa OTEKA

Ada. Anyira tye ki tic ot atima madwong
loyo awobe ma weko gi bedo ki cawa

manok me kwan.

Kwan lok man matek

“Opore mada pi omege me cobo
peko ikin gi ki lumege gi iyoo me
poro lok.” Peny jo ma cwako lok
man me dok tung cel pa gin tuku
man, ki jo ma pe gicwako me dok
tung cel. Wek gutiti lagam ma
guyero.

Lagam pa OTEKA

Omego ma giloko ki lumegi gi ki nyutu
woro it gi. Ki nongo bene diro me lok

maber pi anyim.

Ada onyo goba?

Anyira omyero kubed ki tek cwiny
me cito igang kwan nino duc,
kede wa ikare ma gitye kaneno
ruk.

Lagam pa OTEKA

Ada! Neno ruk obedo gin ma time, dok
omyero pe obal kwan pa nyako mo.

Lapeny

Ngo ma anyaka mito ikare me
neno ruk wek en ocit igang
kwan? Iromo cuku cwing anyira
nining wek obed tek me cito nino
duc igang kwan?

Lagam pa OTEKA

Anyira mito kubed ki karatac me cito i
coron mapat dok maleng, kabedo ma
tye ki pii me lwoke ki me loko bongo,
bongo lamwol kom ki yat me kweno
arem, ki kony ki bot lurem.






Lapeny

Imito kony wek gen ni pi anyim
obed ada. Dano adek mene ma
iromo jenge ikom gi wek gu konyi
cobo gen ni pi anyim?

Lagam pa OTEKA

Neri, waci, lunyodo, omege ki lumege
ma dongo, lupwonye,lutela dini, ludito
me kaka, lutela ma loyo katuku pa buli,
ki/onyo lutic me yot kom.

Wadange wunu kacel

“AN OTEKA!" matek ada da kit ma
iromo kwede wang adek.

Tic kacel pi dul dano

Jo adek tuku calo lutino ma gitye
ka nywako gen ma megi pi anyim
ki lunyodo. Jo mukene tuku calo
lunyodo ki ludito me gang ma
gitye ka mino tam ma beco ikom
kit me weko gen gi pi anyim obed
ada..

Lapeny

Kit omego nyo lamego ango ma
in imito bedo?

Lagam pa OTEKA

Omego ki lumego ma nyutu woro, pe
tiyo ki gero dok ma loko aloka ki bi

pwoyo gi.

Lapeny

Anga ma ibicuku cwinye wek oti
matek me neno ni gen ma mege
pi anyim oo iye?

Lagam pa OTEKA

Lurem, omege ki lumege,ki wadi.

Lapeny

Ka idoko dit, kit lanyodo ango
ma imito bedo?

Lagam pa OTEKA

Lunyodo ma luworo, ma pe tiyo ki gero
dok ma loko aloka ki pi pwoyo gi.

Tic kacel pi dul dano

Ngat acel tuku calo omego. Ngat
mukene tuku calo lamine. Omego
ki lamine pe gi ye ikom anga ma
omyero oting pii ote bot jirani mo
ma kome lit. Ginywako lok man
kacel ci gi kato ki tam ma gin weng

gitye ki yeyo iye.

Lapeny

Ngo ma ber loyo: yot kom onyo
lonyo? Tit kor lagam

Lagam pa OTEKA

Yot kom wele peke.

Lapeny

Gony tyen caro lok man, “Bel ma
tye kadongo pe lworo ceng.”?

Lagam pa OTEKA
Ka itye kadongo, ibikeme ki jami ma yeli
calo ceng malyet. Keme ki jami magi
konyi ka itye ka dongo.

Wadange wunu kacel

Nywak myel tekwaro mo ma nyutu
kit ma komi tek dok yot kwede.
Peny Iwak me konyi

Lapeny

Tyek caro lok man: “Obong dyang
ma malo ".lyo ango
ma caro lok man rom ki nywako
ngo ma wakato ki iye ki wadi wa
matino?

Lagam pa OTEKA

...lubu ma piny. Jo matino lubu kor
tyeni. Nywako ngo ma ikato ki iye konyo
gi pe me poto ipeko dok me moko tam
ma pire tek.

Lapeny

Itye ki tam ango pi ngat ma tye
ka donyo ikare me tegi. Waci wa
tam me. Awene ma ibinywako ki
luremi, omegi ni ki lumegi ni?

Lagam pa OTEKA

Dano weng kato ki i aloka loka marom
ikare me tegi dok aloka loka magi obedo
gin ma time. Nywako ngo ma ikato ki iye
ki luremi, omegi ni ki lumegi ni matino
ber.



Karatac me tuku me nyero Karatac me tuku me nyero

Karatac me tuku me nyero

Karatac me tuku me nyero

Karatac me tuku me nyero Karatac me tuku me nyero Karatac me tuku me nyero

Karatac me tuku me nyero

N

N

ol

|



Karatac me tuku me nyero

Dano weng obed kama nongo
gitye agonya. Yer ngat acel calo
la tel wic. Ka latel wic owaci ni,
ngat mo keken omyero pe odire
nyo oloki (mapat ki mino wang ki
yweyo). Teki ngat ma kineno ka
lok nyo dire, ki kwanye woko ki
ituku. Jo ma ki kwanyo gi romo
bito jo mudong me lok ki dire.

Karatac me tuku me nyero

Yer ngat mo acel me lywiyo wer
mo acel . Ngat mo mukene otem
byeko ne.

_|_

Karatac me tuku me nyero

Dano weng ocung i lawala
mading, ki cingi idyere. Ki imak
cing mo keken. Ki dong dul myero
oti kacel me gonye ki i lawala.

Karatac me tuku me nyero

Wer wer tekwaro mo acel.

_|_

Karatac me tuku me nyero

Yubu dul. Ngat acel acel ki idul
lenge me cito tung agiki pa gin
tuku man calo ogwal pok, ki
lenge duku. Ki dok ngat mukene
time kumeno. Dul me acel me
tyeko ne, loyo.

Karatac me tuku me nyero

Tuku myel tekwaro mo acel.

_|_

Karatac me tuku me nyero

Dano weng lenge lamal ada da kit
ma gitwero.

Karatac me tuku me nyero

Oyub dul i rek acel. Dul man
gukop gin mo ki i acaki pa rek
wang ma odugu cen. Jo ma
okwango tyeko en aye nongo
kuloyo tuku.

Kwan lok man matek

“Kace dong ikato ki aloka aloka
me kom ma itye kadongo calo
neno dwe nyo lek ni itye imar,
nongo dong itye atera me butu.
"Peny jo ma cwako lok man me
dok tung cel pa kin tuku man, ki
jo ma pe gicwako me dok tung
cel. Wek gutit lagam ma gin
guyero.

Lagam pa OTEKA

Aloka aloka me kom obedo lanyut
keken ni komi dong ocako wot mabor
me dongo doko dit. Aloka aloka magi
pe tyen loke ni awobe nyo anyira dong
gu tegi nyo tye atera me rwate | yoo me
butu.

Lapeny

Adwogi pa yacu con ngo pi
anyaka? Tye apoka apoka mogo
pi awobe?

Lagam pa OTEKA

Anyira tye ki jami maracu pi yot kom gi
ka guyac nyo gunywal con. Awobe ki
anyira weng romo geng gum me kwo
gi macalo adwogi me weko kwan con,

nyome con, ki cwero cwiny lupaco wu.

Lapeny

Apoka apoka mono tye ikin butu
ki bedo imar? Apoka apoka ne
obedo ngo?

Lagam pa OTEKA

Rwate | yoo me butu obedo gin ma ki
timo. Romo time kede bed ngati mo

tye nyo pe winyo mar. Mar obedo miti.
[romo winyo ne kede bed | butu nyo pe |
butu. Tye kit mar madwong ki yoo bene
madwong me nyutu mar.

Lapeny

I mwaka mene madong anyira
romo yac kace en orwate i butu?
Man tyen loke ni en tye atera me
bedo min latin? Pingo?

Lagam pa OTEKA

Anyaka romo yac tekien dong ocako
neon dwe. Ento acaki pa neno dwe/ruk
pe tyen loke ni en dong tye atera me
bedo min latin.

Lapeny

Yoo adek mene ma inyutu ki mar
bot laremi ma anyaka nyo awobi
labongo rwate i yoo me butu?

Lagam pa OTEKA

Tye yoo madwong, calo coyo waraga
nyo lwod, bedo piny ka oloko, timo gin
ma wun weng omaro, nywako mung,
wero wer, tedo dek, cito kawot kacel,
gudu tyen ki mar, gwoko en maber ka
kome lit. Bed ma ikwiri!

Ada onyo Goba?

Ka anyaka orwate i butu ikare ma
en tye ka neno ruk, en pe twero
yac?

Lagam pa OTEKA

Goba. Yacu romo time kede itye ka neno
ruk, kace en peke ka tic ki yoo me kom
kare ni manyen me gengo yacu.

Lapeny

Awene ma nongo latin lacoo tye
atera me rwate i yoo me butu?
Man pat pi lutino anyira? Tit
lagam ma imiyo.

Lagam pa OTEKA

Coo ki mon omyero gubed atera ikom

ki i icwiny gi me keme ki peko ma bino
inge rwate iyoo me butu dok ngec me
gengo yacu ma pe giyube pire ki two ma
kobo i iyoo me butu calo two jonyo.

Lapeny

lyo ango ma ngat mo twero
gengo kwede yacu ma pe en
mito?

Lagam pa OTEKA

Kuru ki bedo labongo rwate i butu, tic ki
roc bol iyo maber kare weng ka irwate

i butu, nyo tic ki yoo mukene me kare

ni me gengo yacu calo yat amunya pi
gengo nywal, tic ki nyonyoma ki rwako i
ot nywal pa dako ki yat atuca ikom.

Lapeny

Yoo man me lagu nywal manyen
ni mono weko dako pe yaci
anyim?

Lagam pa OTEKA

Goba. Pe tye yoo me lagu nywal manyen
ma weko dako pe bedo ki kero me yac
lacen. Inge cabit nyo dwe mo, dako
romo yac ka gin kacel ki cware kom gi
yot.

Kwan lok man matek

“obedo tic ma lacoo me gengo
yacu.” Peny jo ma cwako lok man
me dok tung cel pa kin tuku man,
ki jo ma pe gicwako me dok tung
cel. Wek gutit lagam ma guyero.
[lromo bene weko dano ma tye
kaneno tuku bedo iye].

Lagam pa OTEKA

Obedo tic pa lu ot aryo ni-coo ki mon
weng. Mite pi gin aryo weng me moko
ikom yoo me lagu nywal me dok lubu tic
kwede maber.

Tic kacel pi dul dano

Ngat acel tuku calo larem ma
owobi ki ngat acel tuku larem ma
anyaka. Gin nywako ka gi bedo
ki yeyo ikom kit me loyo ki i yacu
ma pe iyube pire ka pud itite.

B

Lapeny

Ngo ma ibiwaco ka laremi owaci
ni, “In latin lacoo matidi, kace latin
anyaka mo okweri, omyero pe
iyee!

Lagam pa OTEKA

Diyo nyo bwolo anyaka me rwate kede
i butu obedo tim gero. Coo kikume ma
oteka pe tiyo ki gero me nongo gin ma
gin mito.

Tic kacel pi dul dano

Ngat acel tuku calo latin Icaco nyo
nyaka me mwaka 17 ma tye ka bito
ngat mo me rwate kede i butu.
Lumemba mukene gi tuku calo
lurem ma miyo tam it latin awobi
nyo nyako man ikom moko tam.

Lapeny

Opore mono pi awobe me diyo
luremgi ma anyira me rwate i yoo
me butu? Tit lagam ma imiyo.

Lagam pa OTEKA

Pe opore. Man obedo tim gero.

Lapeny

Ka ngat mo matidi tim gero otime
ikome, nga ma myero guwac ite?

Lagam pa OTEKA

Waci, neri, omego ki lumego madongo,
lupwonye, won kom cancil me acel,
ludito kaka, ludito dini ki abili.

Kwan lok man matek

Peny jo ma cwako lok man,
“Anyaka bedo ma iyeyom ka
awobi owore dok ka winyo en
bene.” Peny jo ma cwako lok man
me dok tung cel pa kin tuku man,
ki jo ma pe gicwako me dok tung
cel. Wek gutit lagam ma guyero.

Lagam pa OTEKA

Anyira, calo jo mukene gi pwonyo ka
giworo dok kiwinyo gi. Man aye yoo me
bedo ii winye matek dok maber.

Tic kacel pi dul dano

Jo aryo tuku calo lutino coo ma
gucito ka namo ki dul me tuku
odilo gi. Jo mukene tuku calo
lumemba me dul tuku odilo
meno. Lurem aryo ni kit ye kabito
gi me mato kongo wang ma
gumer. Ngo ma giromo timo kace
pe gi mito mero?

Lapeny

[tamo ni dok tek it lutino awobe
me lok ikom ngo ma gilworo ki
peko gi ka i poro ki lutino anyira?
Pingo?

Lagam pa OTEKA

Awobe pol kare ki pwonyo gi me bedo
ma cwiny gi tek dok pe me nyutu kit ma
gi winyo kwede, cun anyira dok ki yee

it gi me waco gin mo keken. Ento ber

pi dano weng me waco kit ma giwinyo
kwede. Man konyo wa me rwate kilurem
wa dok cobo peko in yoo ma mwol.
Gwokojami icwiny weko romo kati lacen
calo akemo/kiniga ki gero.

Tic kacel pi dul dano

Jami adek mene maracu mono
maromo time kace ngat mo
orwate i yoo me butu ma en
omer?

Lagam pa OTEKA

Dano pol kare paro ngo ma nongo gi
timoka gimer. Jami maraco ma romo
time ma ibiparo tye: butu ki ngat mo
tek tek, butu ki ngat mo ma onongo pe
iromo ye butu kwede, butu labongo tic
ki roc bol, yacu ma pe iyube pire ki two
ma kobo iyo me butu calo two jonyo.

Lapeny

Lutino coo ma mer mono dwong
loyo ka iporo ki Lutino anyira?
Pingo? lyoo anyo ma mero weko
bedo i winye maber romo bedo
tek?

Lagam pa OTEKA

Ada, mero time dok madwong ikin
lutino coo loyo lutino anyira. Man

romo bedo pi miti bedo i dul moni, wic
munywene ki dic pi bedo ki gin ma
imito. Pol coo aye tye ki kare me mato
kongo loyo mon. Mero tutwal balo
winye pien romo kelo kwanyo gen, lanyo
jami ma myero ki ti kede ki tic ki gero.

Kwan lok man matek

“Lutino coo ma pol kare gi mer
gimito kony ki bot luremgi me
moko tam mabeco”. Peny jo ma
cwako lok man me dok tung

cel pa kin tuku man, ki jo ma pe
gicwako me dok tung cel. Wek
gutit lagam ma guyero [Iromo
bene weko dano ma tye kaneno
tuku bedo iyel.

Lagam pa OTEKA

Bedo ma imer rac pi lutino coo, wa ki
lupaco gi. Kony luremi me nongo kony
ki bot latic yot kom, laloc me ka tuku pa
bulu ki ludito dini.

Lapeny

Jami adek mene mono me yomo
cwiny ma lutino awobe i kin gang
kany romo timo ne labongo mato
kongo?

Lagam pa OTEKA
Lagam romo bedo magi ento pe gin
keken, tuku odilo, pyem ngwec, tuku
bod magi, ki yubu wer.

Tic kacel pi dul dano

Ngat acel tuku calo lacoo matidi.
Jo mukene ni tuku calo lureme
ma diyo en me cito ka rwate i
butu. Ngo ma en romo waco ne
nyo timo kace en pe mito rwate i
butu?

Lapeny

[tamo ni Lutino coo ki anyira mono
giromo timo jami marom? Tit kor
lagam.

Lagam pa OTEKA

Lutino coo ki anyira romo timo jami
weng marom, kono gwok mon yac dok
ginywal.

Lapeny

Lutino coo ki mon mono gi romo
bedo lurem macok? Tit lagam ma
imiyo.

Lagam pa OTEKA

Romo time kace lutino coo ki mon gi
rwate pole ikare macalo man pi nongo
niang maber ki woro kacel.

Lapeny

Tic atima me gang aryo ango ma
pol kare lotino coo ki lutino anyira
timo? Man obedo pien ginywalo
gi ki diro man onyo pien ni lutino
ki pwonyo gi kit meno apwonya?

Lagam pa OTEKA

Awobe pol kare konyo ki pur, tic poto,
gwoko lee ki yweyo dye kal. Anyira pol
kare konyo ki tedo, weko gang bedo
maleng, tweyo yen ki twomo pii. Tic me
gang magi ki pwonyo gi apwonyo, pe
kimiyo pien ki nywali ki diro meno. Man
te loke ni, coo ki mon weng romo timo
tic mo keken.

Lapeny

Tam kong ni laco okonyo ki
gwoko lotino ne. Man romo
konyo lutino me pwonye ki
dongo? Nining?

Lagam pa OTEKA

Wege ki romo yubu wat matek ikin gin ki
lutino; pwonyo lutino ki diro ma bikonyo
gi ki konyo gi bedo ma cwiny gi tek;
nyutu yoo me lok maber ki woro mon.

Lapeny

Icwako lok man, “lutino coo aye
omyero gin omok tam mo keken
i winye ikin gi, ka lutino anyira
myero gulubi.”? Pingo?

Lagam pa OTEKA

Ka awobe ki anyira gimoko tam kacel ci
miyo winye meno bedo maber. Moko
tam kacel weko pe kidiyo anyira adiya
me butu.

Tic kacel pi dul dano

Wac kong ikom lacoo ma cwalo
dako ne iyoo maber. En time
nining?

Lagam pa OTEKA

Loko ikin gin, moko tam kacel, woro dok
mede ki winye ki dako ne.

Lapeny

Polk are coo aye moko tam i paco
labongo penyo mon. Tam kong

ni coo ki mon gimoko tam kacel i
paco. Ngo ma romo time mapat?

Lagam pa OTEKA

kit ma kipoko kwede jami me tic i paco,
awene ki wang adi ma myero dako oyac
kwede bedo pat dok bedo ki gen ki wore
bedo tye.

Tic kacel pi dul dano

Ngat acel tuku calo omego ka
ngat acel tuku calo lamego.
Omego ki lamego pe gibedo ki
yeyo ikom kit ma myero gi ti ki
cente ma nero gi omiyo it gi i icuk.
Giloko ka gi kati ki lok ma gin
omoko kacel.

Lapeny

Dog gangi ki lwak ma i ikin gang
mono ginongo gin mo maber ka
anyira ki awobe gityeko kwan?
Nining? Ngo ma wan calo jo
matino waromo timo, me cuku
cwiny anyira weng me tyeko
kwan?

Lagam pa OTEKA

Anyira ma gityeko kwan gimaro yac
nongo dong gitye mwaka 18 nyo
makato dok no komgi dong tye atera.Pi
man, lutino ki lupaco meno komgi bedo
yot, ma gu kwano. Kwan pa nyako ber
konyodano weng ma ipaco.

Tic kacel pi dul dano

Ngat acel tuku calo latin anyaka
ma mwaka ne 15. Ngat acel tuku

calo omine ma mwaka ne tye 18.

Ki dul ma itye iye, otuk tuku mo
macek ikom awobi ma tye kalok
ki lupaco ne ikom kit me weko
lamine obed i gang kwan.

Lapeny

Ngo ma omego gi keng ka lamin
gi onyome ma pud pe otyeko
kwan?

Lagam pa OTEKA

Mwaki madwong me tuku ki bedo

lurem; kony ki gang; dok ibedo agonya
pien lameru ma otyeko kwan pe romo
bedo ki peko mapol i gang manyen ni.

Tyek lok man

“Gin ma anongo nyweno wiya
ikom jo ma anyira onyo awobe

n






Lapeny

Kit dako/laco ot ango ma imito
bedo ka idongo idoko dano
madit?

Lagam pa OTEKA

Ma laworo, ngat ma maro dano, ngat ma
gene,ngat ma deg tim gero, nyo coo ki
mon ma ngeyo kit me lok ki pwoyo gi.

Lapeny

Pire tek me yero lawoti ma imito
bedo kwede inge tamo matut.
Kit ango ma imito neno ne ikom
lawoti ma imito dedo kwede i ot
ni?

Lagam pa OTEKA

Nywako tam kacel onyo timo tic ma
yomo cwinyu kacel konyo weko winye
ikin wu bedo matek.Ber bene me yero
lawoti ma romo nyuto yom cwinye/

cwer cwinye dok pe tiyo ki gero.

Lapeny

Kit omego onyo lamego ango ma
imito bedo?

Lagam pa OTEKA

Laworo, ngat ma miyo kony, ngat ma
dek tim gero, dok omego ki lumego ma
gi ngeyo lok ikin gi ki kipwoyo gi.

Lapeny

Itamo ni yero lawoti ma imito
bedo kede i ot ma wumaro lok
wuni kwede ni konyo me yubu
gang maber ma tye ki kuc?
Pingo?

Lagam pa OTEKA

Lok kacel anya mung me bedo ki winye
matek dok ma ki wore iye Lok kacel
myero omede pi kare me kwo.

Lapeny

Tyen carol ok man obedo ngo?
‘Olam ma mit pe cek kiriyo! Caro
lok man nen nining i kwo ni?

Lagam pa OTEKA

Caro lok man bene romo gonye ni
omyero itam matut ikom lok me winye
ikin anyaka ki awobi.

Tic kacel pi dul dano

Timo tuku mo macek i wang-oo
ma ladit mo miyo tam bot lutino
coo ikom kit me woro mon.

Lapeny

Anga ma romo mini tam mabeco
ikom kare mene ma opore ki yoo
ango ma anyaka ki awobi romo
bedo kede me kelo winye maber
ikin gi? Awene ma in iromo
nongo kede tam man?

Lagam pa OTEKA

Nero,wayo, omego ki lumego madongo,
lunyodo, lupwonye, lutela me gang
pwonye, lutela me katuku pa bulu onyo
ludito dini.

Lapeny

Ka i nyome, ibinyutu mar ki dako
ni? Pi kare ma rom mene?

Lagam pa OTEKA

Tye yoo madwong me nyutu mar ma

pe mito gin mo por it gi winyo tam pa
lawoti ki moko tam kacel, gudu tyen
lawoti mot, waco lok ma mabeco. Kit lok
mogo eno me mar ni mito pe ogiki.






Lapeny

Ngec ango ma iromo waco bot
Iwak wa ni ikom woro anyira ki
awobe dok mini gi gum marom
aroma me dongo ma komgi yot ki
ma pigi tek?

Lagam pa OTEKA

Cuku cwiny anyira me tyeko kwan,
kwero tim ikom mon , dok yubu kabedo
ma tye labongo kin mo marac ikin gang
pi anyira ki mon.

Kwan lok man matek

Peng dano weng ma gi yee ikom
lok man, “Coo ki mon omyero
gubed kiyub ikom wel lutino ma
gi mito bedo kwede mapud pe
guyac”. Peny jo ma cwako lok man
me dok tung cel pa kin tuku man,
ki jo ma pe gicwako me dok tung
cel. Wek gutit lagam ma guyero.

Lagam pa OTEKA
Moko tam kacel ikom nywalo lutino
konyo gin aryo weng me yube dok me
gengo yacu ma pe kiyube pire.

Lapeny

Dano waco ni, “Lewic weko icamo
awola."Yubu tami ki lok piri keni
keni romo konyi me bedo ki
winye maber i anyim nining?

Lagam pa OTEKA
Lok pire kene kene pi kit ma iwinyo kede
ki ngo ma imito konyo ngat cani me
niang dok me wori.

Tic kacel pa dul dano

Dano aryo gituku calo laco ki
dako ma pud gunyome nyen
gitye ki latin acel. Jo man
ginyamo lok ikom awene ma
omyero ginong latin mukene ki
kit ma omyero gilag kin nywal.

Lagam pa OTEKA

Ber loyo me weko mwaka aryo okati
inge nywal ma peya itemo yac doki me
lago nywal. Lim latic yot kom pi nongo
ngec ikom yoo me lago nywal.

Lapeny

Coo mukene yee ki mon gi me tic
ki yoo me lagu nywal. Pingo?

Lagam pa OTEKA

Coo ma gi yee it mon gi me tic ki yoo
me lagu nywal gingeyo ni pire tek pi
yot kom pa mon ki lutini gi me lagu
kin nywal.Winye ki gene bene bedo
matek ikin gi pi moko tam kacel doki pe
gilworo ni mon gi romo kato woko ki
tic kwele.Coo ma gi woto kacel ki mon
gi me ceto ka nongo ngec ikom yoo
me lago nywal giniang bene ni adwogi
marac me tic ki yat meno rweny woko
inge dwe manok doki ni yoo magi pe
gikelo peko ikom dako.

Lapeny

Kare mene ma opore iri me waco
ki latooni in imito lutino doki
lutino adi? A) Ikare ma iwaci me
acel ni emito nyomi, B) Con ma
pud ucako winye awinya, C) Inge
yacu.

Lagam pa OTEKA

B: Con ma pudi ucako winye awinya.
Nyamo lok ikom kace lawoti mito lutino,
gin adi ki awene, konyo matek weko laco
ki dako gi ngene maber doki gimoko
tam kacel. Man tye lanyut me ber bedo
ikin gi ki paco maber.

Lapeny

Weko latin doto cak koo keken
labongo camo nyo mato gin mo
mapat pi dwe abicel nicakke

ma latin kinywalo gengo yacu
mukene? Awene ma dako matye
ki latin matidi ikore omyero ocak
tic ki yoo me lagu nywal?

Lagam pa OTEKA

Kace latin dong camo nyo mato gin mo
mapat ki cak koo mine, ka latin dong
oromo dwe abicel, onyo ka mine ocako
neno kwe me dwe.

Lapeny

Wac nying yoo 3 ma kom kare ni
kitiyo kwede me lago nywal.

Lagam pa OTEKA

Adek mo keken ikin lagam magi: Yat
amunya pi gengo nywal’, yat atuca, yat
aketa ikom dano, IUD ki roc bol.

Kwan lok man matek

“Ber me weko mwaka 2 okati inge
nywal kadoki iteme me nongo
latin mukene.”Wek jo ma gicwako
lok men me dok tung cel pa gin
tuku man game board, ki jo ma
pe gicwako me dok tung cel. Peny
gi me tito lagam ma guyero ni.

Lagam pa OTEKA

Tye Kakare. Man ber pi yot kom min
latin ki lutino. Paci matino ma dano nok
iye weko bene lutino bedo ki kare me
nongo pwonye ki lako ngom.

Tic kacel pa dul dano

Laco mono romo yaco dako kace
okwanyo kome man me coo ni
woko ki | kom dako me mon ma
nongo pud pig kom en peya okati
ikom dako?

Lagam pa OTEKA

Romo. Kine mukene, ma peya otigo,

pig kom laco mukene kato manongo
dong tong laco tye iye. Kadi bed ni dano
mapol gitiyo ki yoo man me gengo yacu,
pe tiyo maber calo yoo mukene manyen
me lagu nywal.

Lapeny

Coo ki mon matino mite ni
kiniang gi ikom ber pa yero kare
ma atir me nywal ki lago nywal.
Awene ma ibiceto ki lato ni i ot
yat kaniang ikom ngec ki yoo
magi?

Lagam pa OTEKA

Man lube ki ot pa lacoo ki dako acel-acel.
Jo weng ma gilubu cikke man kibipwoyo

gi.

Lapeny

Iworo laco ma gwoko lato ne, ki
paco ne, ki wot kacel me ceto i

ot yat pi niang ikom yoo me lago
nywal? Pingo itamo ni man konyo
weko paco bedo maber ki kuc?

Lagam pa OTEKA

Pire tek it lacoo me niang ikom yoo me
lago nywal ka moko tam kacel ki dako

ne. Laco ma woto kacel ki min ode i ot

yat nongo ngec doki kimine woro.

Lapeny

Tam kong ni in ki lato ni umoko
me weko mwaka mo manok kong
okat ma peya uteme me nongo
latin. Lupaco wu openyo awene
ma latin obinen | kin wu. Ngo ma
ibitimo?

A) Teme me yac oyot oyot; B) Lok
ki lupaco ikom ngo ma oweko
umoko me kuru kong manok; C)
Udyere me gwoko latin pa wat.

Lagam pa OTEKA

B) Lok ki lupaco ikom ngo ma oweko
umoko me kuru kong manok.

Tic kacel pa dul dano

Ngat acel tuku calo laco matye ki
latin me mwaka acel. Lumemba
mukene ni gituku calo wadi

ne ma gimito ni en ki dako ne
gunywal lutino mukene gumedi.
En loko ki wadi ne ikom tam ma
en ki dako ne gimoko pe me
nywalo latin mukene nio wang
ma acel matye ni oromo mwaka
2.

Lapeny

Icwako onyo pe icwako lok man:
“Ka itye ki kiniga nyo paa, kong
inywak tami ki laremi macok
kwedi nyo lawoti”. Titte lagami.

Lagam pa OTEKA

Nywako kit ma wawinyo kwede konyo
wa me nongo kony ki cobo peko wa |
yoo mamwol

Kwan lok man matek

“Kom kare ni paco ma tye ki kuc
en aye paco ma laco ki dako
ginywako iye moko tam kacel”
Ci peny jo macwako lok man me
dok tung cel pa gin tuku man ki
jo ma pe cwako me dok tung cel.
Peny gin me tito ngo ma oweko
gi cwako nyo pe gicwako lok
meno. [Iromo penyo wa jo ma
gitye ikin Iwak].

Lagam pa OTEKA

Nywako tam nyutu wore ki jingo winye
ikin wu. Kwanyo bene katala ki i wi ngat
acel keken.

Tic kacel pa dul dano

Ngat acel tuku calo laco, acel calo
dako. Lumemba mukene me dul
gituku calo wadi. Laco ki dako gi
gwenye ki lok ikom tic ma dako
onongo ma obiweko en nongo
cente madit loyo laco. Gin kicito
kanongo tam ki bot wadi gi pi
cobo apoka-poka ma ikin gi ki
mwolo.

Lok ma pigi tek
Gero i yoo mo keken balo ber bedo
ma i paco. Peko weng kiromo cobo ne
labongo gero. Man konyo laco ki dako
me wore ikin gi, gwoko ber bedo ikin gi
ki paco gi.

Lapeny

Itamo ni lok keken romo bedo
gero nyo keloo awano? Mii
yoo me tiro onyo pwonyo latin
labongo tic ki lok gero

Lagam pa OTEKA

Lutino kiromo pwonyo gi labongo gero
ki miyo it latin gin mukene me atima,
labole calo waco ni, “Ka itimo meno,

pe yomo iya’, nyo ni, “Ka itimo meno ci
ibiwane’.

Ada nyo goba?

Goyo dako pe timo gin mo ikom
lutino.

Lagam pa OTEKA

Goba. Lutino lworo romo mako gi, ajiji
mako gi onyo kom gi doko lit kace
gineno ka kigoyo min gi. Dok bene,
lutino magi gipwonyo tic ki gero me
cobo peko gi ka gudongo.

Lapeny

Lutino ma gineno gero ki paco
bene giromo mono tic ki gero
kace gudongo i anyim?

Lagam pa OTEKA
Giromo. Lutino ma gineno nyo gi winyo
kuku-kuku ki paco gi pwonyo tic ki gero
me cobo peko gi i kwo gi.

Lapeny

Butu mono pire tek tutwal ki coo
me weko gi obedo makwo?

Lagam pa OTEKA

Ku. Coo wa ki mon weng ginongo butu
mit, ento giromo kwo labongo butu.

Tic kacel pa dul dano

Jo aryo gituku calo lunyodo pa
latin matidi. Latin pe ceto i ot ka
kiwace. Lunyodo gitemo tic ki yoo
ma pe ki gero mapol me pwoyo
latin.

Tic kacel pa dul dano

Ngat acel tuku calo laco matidi
ma omer ki cente ma okwanyo
ki gang. Jo mukene gi tuku calo
lureme. Giteme me cobo peko
meno.

Lapeny

Jo ma gi mer mono kine mukene
gitimo jami ma weko giparo
lacen ngo ma oweko gitimo? Ngo
marac ma romo time kace laco
odok gang ma omer ci mito butu
ki dako?

Lagam pa OTEKA

Kakare. Dano pol kara tamo jami mogo
ma gitimo ma nongo gumer. Ka imer,
tim maracu ikine romo bedo miyo
awano, mako dako amaka me butu
kwede, tic labongo roc bol maromo kelo
yacu ma pe kiyube pire onyo two ma
kobo ikare me butu.

Lapeny

Pol kare laco aye moko tam |
paco. Ngo maromo time kace laco
onywako tam ki dako ne kadong
omok tam me?

Lagam pa OTEKA

Apoka poka romo bedo tye ikom kit ma
lim ki jami ma omyero ki ti kwede ikom
lutino bibedo, Awene ma dako omyero
oyac kwede kadok ote kare marom
mene ka dok oyaci, winye ki woro bedo
ikin danoi ot.

Lapeny

Tam kong ni laco konyo dako ki
tic ot. Eni romo konyo bedo gi i
ot nining? Ngo ma iromo timo

ne me ripe pi timo tic me ot ma

gang?

Lagam pa OTEKA

Kace coo ribo cing i tic ma i ot ki mon

gi, meno weko dako nongo ni en etye
lawote ki kikome. Man yubu gen ki woro
ikin laco ki dako. Man weko en bedo ki
kare bene me keme ki bedo i ode. Pire
tek loyo kace dako iye tye onyo katye ka
doto latin.

Lapeny

Opore mono ki dako me waco ki
cware miti ne ikom butu? Pingo?

Lagam pa OTEKA

Mar ma atir yee ki laco wa ki dako me
yaro atye tam gi, gen gi ki miti gi. En aye
yoo acel keken ma weko jo aryo ni bedo
kiniang ikin gi.

Kwan lok man matek

“Lutino nongo kony kace wegi gi
konyo tic me gwoko gi.”Peny jo
macwako me dok tung cel pa kin
tuku man, ki jo ma pe gi cwako
me dok tung cel. Peny gi me tito
te lagam gi.

Lagam pa OTEKA

Wege ma gigwoko lutino gi giyubu
winye nyo wat maber ikin gi ki lutino gi.
Gipwonyo bene lutino ki diro ma pire
tek, bedo gi gen ikomi, yoo maber me
lok, ki woro mon.

Tic kacel pa dul dano

Ngat acel tuku calo won ot ki acel
tuku calo dako. Laco odwogo
gang onongo latin pe kilwoko.
Pol kare en keco woko. Ento
wangi, otemo yoo mukene me
penyo kit ma nino mene obedo
kwede ki me nyang pingo latin
pe kilwoko. Laco ki dako giloko
maber atye kamaleng ikin gi.

Tic kacel pa dul dano

Dano aryo gituku laco ki dako

ma i ot ma pud gitino, ma gitye

ki latin awobi acel ki anyaka acel.
Mi tuku mo macek ikom kit ma
wodi ki nyari weng omyero kite gi
kwede marom-aroma ka i nyuti gi
mar marom kace guwane.

Lapeny

Laco mono romo gwoko doki
paro pi paco ne kadi bed ni dako
ne nongo cente madit loyo en? Tit
te lagami.

Lagam pa OTEKA

Laco romo gwoko doki paro pi paco ne
ki bedo kacel kwedgi (bedo coc), mar ki
gwenyo tam nyo lok. Kace dako nongo
lim madit loyo laco, jingo paco gi ajinga
kace gitye ki woro doki giloko maber
ikin gi.

Lapeny

Rwate mono ki awobe onyo
anyira aye me yaro tam ma i
cwiny gi kamaleng? Pingo?

Lagam pa OTEKA

Anyira ki yee ni gi me yaro tam gi ento
awobe pol kare ki pwonyo gi me ling ki
tam gi i cwinygi. Man romo bedo marac
it awobe kace gudongo. Giromo nyutu
cwer cwiny gi ki mato kongo matek
onyo gero.

Lapeny

Anyira giromo dongo maber ma
gukwano, ma gitye maber ka
gikonyo lunyodo gi. Gwoko latin
nyako marom aroma ki awobi
weko ibedo ki awaka in calo
lanyodo? Pingo?

Lagam pa OTEKA

Man lube ki lanyodo acel-acel. Ngat ma
yee tam man kimine pwoc.

Kwan lok man matek

“Obedo tic pa laco me gengo
yacu ki moko kare maber me yacu
ki lagu kine " Peny jo ma cwako
lok man me dok tung cel pa kin
tuku man, ki jo ma pe gicwako
me dok tung cel. Peny gi me tito
tyen lagam gi.

Lagam pa OTEKA

Obedo tic pa gin weng-laco ki dako. Gin
aryo weng omyero gumok yoo maber

it gi.






Lapeny

Tam kong ni iwinyo ngat mo tye
kalok ki nyingi calo lanyodo. Ngo
ma imito ni iwiny ni en tye kaloko
ne ikomi?

Lagam pa OTEKA

Mwol, tye ki mar, onyo latic matek ki
bedo ber.

Lapeny

Imito bedo lanyut maber bot
lutino ni ikom yoo maber me lok
ikin laco ki dako? Ibitimo meno
nining?

Lagam pa OTEKA

Ngat mo keken matute me cobo tele mo
keken i yoo mamwol me woro ki poro

lok kimine pwoc.

Tic kacel pa dul dano

Ngat acel tuku calo laco, acel

tuku calo dako. Giloko ikom gen
gi pi lutino gi ikare me anyim, ka
gimoko tam ikom ngo ma omyero
gitim pi cobo gen meno.

Lapeny

Awene aye pud dong obedo nino
ma ogiko ma ikonyo latoni ki tic
ot? Awene ma dok ibitimo tic
meno?

Lagam pa OTEKA

Ngat mo keken ma cikke me teme me
timo meno kipwoye.

Tic kacel pa dul dano

Ngat acel tuku calo mego ma
mito ni nyare matidi ni odong ka
onyome. Acel tuku calo wego ma
mito ni nyare okwan. Ginyamo
lok nining ikom tam gi ki gen gi
man?

Lapeny

Rwate mono ni omyero imede ki
cunu lato ni madong itye kwede i
ot ikare me nyome wu? Yoo ango
ma iromo timo meno labongo tic
ki cente?

Lagam pa OTEKA

Mede ki nyutu mar ni ki latoni iyoo
menyutu miti ki lok kwede romo gwoko
mar ki woro ikin wu. Yoo mukene me
nyutu mar labongo tic ki cente aye rucu
tyeni ikom lawoti, tedo dek ma en maro,
coyo lwod onyo wot kacel atena. Bed ki
yo ma Kwiril

Kwan lok man matek

“Laco ki dako ma pud gunyome
nyen omyero gunywak kacel
gen ki miti ma gitye kwede pi
ber bedo ikin gi.” Ci peny dong jo
weng ma gicwako lok man me
dok tung cel pa gin tuku man ki
jo ma pe gicwako me dok tung
cel. Peny gi me tito pingo gi
cwako nyo ku.

Lagam pa OTEKA

Nywako tam atyer kacel medo winye ki
niang i kin laco ki dako, dok konyo gi me
oo i gen ki miti gi.

Lapeny

Pur ki reto poto mito tic matek,
kare ki yat me yubu ngom wek
cam omede ki cek iye. Ngo
maromo time i keny ma meri kace
pe iyubu kore ki lok iyoo maber?

Lagam pa OTEKA

Keny ma pe kipito ki lok maber giko
dongo woko.

Lapeny

Itamo ni lok ikom butu medo
mite ikin laco ki dako? Pingo?

Lagam pa OTEKA

Lok ikom butu konyo laco ki dako me
nywako tam ikom miti gi. Man romo
konyo yubu butu weko bedo ki mar dok

ma mit!

Lapeny

Ngo ma laco ki dako giweko
woko kace pe gukuru mwaka 2
kong okato inge nongo latin me
acel ka doki gucako temo nongo
latin mukene nyo yacu?

Lagam pa OTEKA

Lagam acel mo keken ikin magi: 1) Kare
me bedo kacel ki latin acel-acel, 2) Cente
me cam ki me gwoko latin acel-acel, 3)
Cente me culo kwan pa lutino, 4) Bedo
labongo paro pi yot kom pa min latin.

Ada onyo Gopa?

Leyo tam ikom kit ma imito ni jo
matino omyero gubed kwede
pe konyo gi moko tam mabeco.
Pingo ?

Lagam pa OTEKA

Gopa. Jo matino moko tam gi malube
ki tam pa lunyodo gi ki ludito mukene.
Ka gingeyo Tam gi ki gen gi pi anyim ci
gimoko tam mabeco

Lapeny

Jo madongo mukene giwaco ni
awobe omyero gupwonye ikit me
bedo ki miti ikin laco ki dako ma
pud pe gunyome. In iyer lok man
onyo pe iyer? Man pingo?

Lagam pa OTEKA

Pwonyo awobe me bedo ki ngec maber
ikom miti ikin laco ki dako iyoo mupore
mapud pe gunyome weko gi bedo ki
kero me moko tam matut dok bene
weko pe gi poto ipeko mo lacen. Macalo
labol, ludito mukene giwaco ni awobe
ma kipwonyo gi ni pe gumat kongo, pe
gutim tim gero, kelo mon mukene ipaco
gibedo ki paco matye ki kuc i anyim.

Lapeny

Jo matino matye | kin paci wa
mito cuku cwiny wek gudong
maber. Ngo ma iromo timo wek
bulu gubed ki tek cwiny ikom
aloka aloka ma gin nongo ikom gi
ikare metegi?

Lagam pa OTEKA

Macalo jo madongo, tye jami mapol ma
omyero watim wek bulu gubed agonya
ikom aloka aloka me kom gi macalo
weko gi loko ki nero gi onyo wayo
gi,lwongo gi wek gupeny lapeny dok me
lego kony ki bot wa ki dong nywako tam
kwedgi ikom kit ma wan yam con bene
wadongo kwede.

Lapeny

| kare mene ma jo madongo romo
miyo tam bot jo matino me bedo
ki miti ikin laco ki dako?

Lagam pa OTEKA

Pwony gi ma pud pe gucako lok me miti.

Lapeny

Ingeyo nining ngo ma dano
mapud tidi tye ka tamo ne ikom
aloka aloka me kome ikare
metegi?

Lagam pa OTEKA

Man gin mayot litwero penyo en. Ka pe
itye agonya ci itwero lego nero onyo
wayo mo wek openy gi.

Lapeny

Mwaka mene ma opore pi dako
me gamo ic.

Lagam pa OTEKA

Kadong en okato mwaka 18.

Tic kacel pi dul dano

Ngat acel poro bedo nero. Ngat
mukene poro bedo okeyo ma
kitye ka ngalo ne pi dongo ne
oyot oyot ikare me tegi. Okeyo
odoko ki lapeny. Nero omiyo
pwony bot okeyo iwang-oo kun
kweyo cwiny okeyo ni meno pe
gin mo marac ento pe tyen loke
ni en dong laco.

Lapeny

Ka dong jo ma gunyome
gunongo latin, omyero gubed
pi kare marom mene ka dok
gunywal latin mukene?

Lagam pa OTEKA

Ber tutwal ka gubedo pi mwaka aryo ka
dok gutemo gamo ic.

Lapeny

Obedo tic pa anga me lago kin
nywal me kelo yoto kom | paco?
Man pingo?

Lagam pa OTEKA

Obedo tic pa jo ma onyomeni-laco kacel
ki dako ne. Obedo tic pa dano aryoni me
yero ki lubu yoo mene ma omyero gitii
kwede.

Kwan lok man matek

“Pore pi laco me cito | ot yat kacel
ki dako ne me niang lok ikom
lago nywal”

Ci dok ipeny jo ma yee lok man
me dire iteng katuku tung cel

ki jo ma pe yee lok man me dire
tung cel. Peny gi me tito pi ngo gi
yeeonyo pe giyee lok man.

Lagam pa OTEKA

Lago nywal konyo me gwoko yot kom ki
lonyo me paco. Laco ma opwonyo yoo
mapat pat dok bene moko tam kacel ki
dako ne ikom lago nywal nongo ngec ki
woro.

Lapeny

Tye yoo mo me lago nywal ma
weko dako bedo lalur i anyim?

Lagam pa OTEKA

Pe kumeno. Pe tye yoo mo ikom kare ni
ma kelo lur. Inge dwee mo manok ma
dako ogiko tic kwede ki yoo me lago
nywal, en romo gamo ic ka en ki cware
kom gi yot.

Lapeny
[tamo ni opore pilaco me mede
ki cunu dako ma en dong otyeko
nyomo ne? itamo ni man romo
juku tim gero | paco nining?

Lagam pa OTEKA

Mede ki cuna iyo ma kelo miti onyo
nywako lok gwoko mar ki woro | nyom.
Man konyo wek nyom ki ot obedo matek
dok ki kuc.

Lapeny

| paco wu kany anga maromo
konyo dako matidi ma cware
ogoyo?

Lagam pa OTEKA

Lagam twero bedo ento pe meno keken,
jo madongo, wayo, nero, ludito me kaka,
lutela wi dini ki abili.

Lapeny

Ngo ma laco omyero otim ka
odwogo paco onongo ni tic ma
paco pwod pe otum?

Lagam pa OTEKA

Peny pingo? man twero konyo en me
niang ngo matye ka time onyo weko en
miyo kony.

Kwan lok man matek

“Kacel watwero gwoko anyira ma
ikin paci wa wek pe ki pyed gi”. Ci
ipeny jo ma yee lok man me dok
iteng katuku tung cel ki jo ma pe
yee me dok tung cel. Wek gutit
pingo guyero meno?

Lagam pa OTEKA

Ka ludito me paci wa gutiyo kacel ci jami
mabeco romo time! Labole lwak romo
cimo wayo mo ma nyako mo keken
romo cito bote pi gwoke onyo romo ciko
anyira ni omyero guwot ki lawotgi mo
acel onyo waromo medo kero me gwoke
| kabedo pa Iwak.

Ada onyo Gopa?

Lutino ma neno tim gero ipaco
romo tic ki gero | anyim | paco gi.

Lagam pa OTEKA

Ada. Neno onyo winyo lunyodo ka gi tye
ka tic ki gero me pwonyo lutino pwonyo
lutino ni tim gero obedo yoo maber.
Ento gero pe kelo woro.

Lapeny

Ka laco ger ikom dako ne ci
adwogi ne bedo rac. Dako romo
nongo awano, cwinye cwer dok
bene rwenyo woro ikom cware.
Ngo ma iromo timo ne ka iniang
ni laco mo tye ka goyo dako ne?
pingo?

Lagam pa OTEKA

Nong tam ki bot jo madongo, lawang
gamente, ludito kaka, lutela wi dini ki/
onyo abili.

Lapeny

Yoo mene acel ma kiromo tic
kwede me pwonyo latin labongo
tim gero?

Lagam pa OTEKA
«  Miyo yoo mapol bot latin
« Lok dokiwiny
«  Pakber kite

+  Onyo wot kwede ka rwene

Lapeny

Itamo ningo ikom lok man, “gero
me paco obedo lok me ot ma jo
mukene omyero pe gudony iye”?

Lagam pa OTEKA

Gero me ot romo kato wa ikom lwak
ma balo yot kom ki kero me tic pa lwak.
Mebedo ki kuc ki anyim maber, gero pe
romo bedo lok me ot keken.



Bedo labongo awano Bedo labongo awano

: + + + .



Tic kacel pi dul dano

Ngat acel poro bedo laco ma pol
kare nongo omer. Jo mukene
poro bedo wadi ne ma gikonye

me kati ki tam manyen pi kwo ne.

Lapeny

Ngo maracu aryo matime ka
ngat mo orwate ibutu kun nongo
omer?

Lagam pa OTEKA

Dano pol kare gi koko angee ikom

ngo ma gitimo ka gumer. Jami maracu
macalo gero, butu tektek, butu labongo
roc bol, gamo ic ma pe iyube pire, two
ma bino iyo me butu ma ikine tye two
jonyo.

Lapeny

Pol kare coo aye ma moko tam |
paco. Kong itam kombedi coo ki
mon dong romo moko tam kacel |
paco. Apoka poka ne tye nining?

Lagam pa OTEKA

Mon ki coo kelo tam mapat pat ento

ma pi gi tegu ma kimoko | ot. Moko tam
kacel konyo yoto kom ki kwan pa lutino,
lago kin nywal, kelo gen ki woro.

Lapeny

Awobe ki anyira pol kare tiyo tic
mapat pat. Tic mapat pat macalo
ngo? Itamo ni man obedo kit me
anywali onyo ki pwonyo apwonya
ki ikin lwak?

Lagam pa OTEKA

Awobe pol kare gi puru, leko lee ki
yweyo dyekal. Anyira tedo tedo, yweyo
ot ki twomo pii ki yen . Tic man ki
pwonyo apwonya dok ber tutwal ka
awobe ki anyira ribotic.

Ada onyo Gopa?

Coo romo pwonye me gwoko
lutino kit ma mon gwoko kwede.
Tit lok man maber.

Lagam pa OTEKA

Gwoko lutino obedo gin ma twero
pwonye calo gin mo keken, keto jami itic
ki diyo cwiny bene pire tek. Ada onyo

gopa?

Lapeny

Kong itam omego ma konyo
lamine ki tic. tamo ni man romo
konyo omego ki lamego ni me
bedo ki kwo maber | anyim?
Pingo?

Lagam pa OTEKA

Man twero konyo gin aryo ducu. Awobi
pwonyo kit maber ma dano woro ma
bikonyo tic ki kwo ne | anyim. Latin
nyako nongo kare me Kwan.

Kwan lok man matek

“lkom kare ni yot kom ki kuc |
paco tyen loke tye ni coo ki mon
leyo tic ki moko tam | ot Itamo
ningo?

Lagam pa OTEKA

Coo ki mon ma leyo tam, winyo lok pa
lawote dok gi moko tam kacel giwore
ikin gi dok labongo woo. Ikare mukene
leyo tic bene kelo kuc ki bedo agonya
ikin laco ki dako.

Lapeny

Anyira mukene gi nyome con ma
pud pe gutyeko kwan gi pi lim.
Adwogi ne tye ningo bot lupaco
pa nyako ka kinyomo en ma dong
otyeko kwane?

Lagam pa OTEKA

1) Awaka ikom bedo ki latin ma okwano;
2) Likwayo, okeyo ki lukeyo ma kom gi
yot dok gukwano; 3) Wii lunyodo pye
pien en nongo tye i nyom maber dok
matye ki kuc; 4) Kony ma en kelo paco i
anyim.

_|_

Tic kacel pi dul dano

Ngat acel poro bedo laco ki ngat
acel poro bedo dako. Lacoo mito
tic ki wi cente me wilo Radio.
Dako mito tic kwede me wilo war
bot lutino. Gin onywako tam ni
00 wa iyeyo/winye.

Kwan lok man matek

“Nyako ma okwano dok ngeyo

tic me ot kelo woro | paco ka
onyome.” Ci wek jo ma yee me
dire tung cel ki jo maper gi yee
me dire tung cel me kin tuku. Wek
gutit pingo gitamo kumeno.

Lagam pa OTEKA

Kwan pa latin nyako konyo lupaco ducu.
Nyako ma otyeko kwan gamo iye inge
nyome ma kome dong otegi. Lutino ki
dano ma ipaco ne kom gi bedo mayot,
gikwano dok kwo gi bedo maber.mon
ma okwano bene gibedo ki awaka dok
kiworo gi pi gwoko paco ki dano ma iye
maber.

Lapeny

Paci wa bedo maber ka anyira ki
awobe gutyeko kwan. Man konyo
jo ma olubu kor gi me tyeko kwan
dok me kwo maber. Ngo ma in
itimo me gwoko awobe ki anyira |
gang kwan?

Lagam pa OTEKA

Jo madongo onyo lutela twero limo paci
ma lutino ma gubwoto kwan tye iye,
Iwongo kacoke pa Iwak kacel ki lunyodo
gi onyo miyo pwoc bot paci ma lutino gi
otyeko kwan.

Lapeny

Anyira mukene gi keng kwan

ka gitye ka neno dwe. Ngo ma
lunyodo ki Iwak romo timo ne
wek anyira owot | gang kwan kare
ducu?

Lagam pa OTEKA

Nen ni gang kwan tye ki coron maleng
dok ma tiyo maber dok bene kipoko
kine pi anyira dok ma tye ki ka Iwoko
cing ki ka loko bongo. Gang kwan
omyero obed ki yat me kweyo arem ki
gin me gwoko lengo; ki/onyo konyo
Iwak me yubu gin me gwoko lengo pa.
anyira.






Lapeny

Lanyut maber bot lutino pire tek?
Ikare mene ma dano ma kwo gi
tye atir romo nywako onyo miyo
tam?

Lagam pa OTEKA
Eyo. jo makwo gi tye atir pwonyo lutino
ikom tic, kit ma kwo omyero obed
kwede dok kit me lweny ikom peko.
Dano ducu ma nywako tam ikom kwo
matir ki jo matino kipwoyo gi.

Lapeny

Itamo ni awobe ma winyo lok
dok giloko kamaleng ki lumegi gi
romo dongo maber dok gibedo ki
ki kuc ipaco gi?

Lagam pa OTEKA

Awobe ma loko iyo ma opore ki lumegi
gi pwonyo kit me lok mapire tek. Man
bikonyo en me lok maber ki dako ne i
anyim dok me bedo ki ot ma kuc tye iye.

Lapeny

Kit te kwaro ango ma itamo ni
jo matino bigwoko dok gi weko
mede anyim?

Lagam pa OTEKA

Wang-oo, myel, kwer.

Lapeny

Igiko pwoyo lutino ni awene?
Ibitimo man dok awene?

Lagam pa OTEKA

Ngat mo keken ma oketo cike ki pwoye.

Lapeny

| anyim, ngo ma imito ni lutinoni
wii gi opor kwede ikomi macalo
latela pa Iwak?

Lagam pa OTEKA

Medo rwom me lok ma kelo kuc, gwoko
twero pa mon ki anyira, miyo tam bot jo
matino.

Lapeny

Jo madongo romo kelo aloka
aloka ikom jo matino me dongo
labongo awano, bedo marom
aroma dok ma kom gi yot?

Lagam pa OTEKA

Ada. Leyo tam ikom kwo ki gen pi anyim
con dok kare ki kare!

Lapeny

Mwaka ka tye ka mede kelo
ryeko. Tam ango ma itwero miyo
ne bot jo matino me bedo ki
nyom ki paco maber.

Lagam pa OTEKA

Bedo ki woro, lok atyer kama leng, kwero
tim gero onyo mede ki cuna bot dako gi
ma | ot kare ducu.

Tic katel pi dul

Ngat acel poro bedo wego pa
latin me mwaka 13. Ngat mukene
poro bedo latin man. Latin man
penyo wone ka etwero twomo pi
ki otyeno. En tito ni man twero
konyo lamine ki wot iwor dok
bene miyo kare bot lamine me
kwan. Wone gamo ningo?

Lagam pa OTEKA

Cuk cwiny lwak onyo won latin me
konyo kor awobi man pi konyo paco.

Oteka!

Oteka!



Lapeny

Awobe maro nongo tam ki bot jo
madongo ma gigeno i wang-oo.
Te kwaro man ki romo tic kwede
mw pwonyo awobe me woro me
woro anyira ki mon gi i anyim?
Man twero time nining?

Lagam pa OTEKA

Leyo ngec ikom kwo ki miyo tam.

Lapeny

[tamo ni ngat ma kite ber keken
aye romo miyo tam? Tit lagami.

Lagam pa OTEKA

Pe. Ikare mukene tam mabeco aa ki bot
ngat ma otimo bal dok tye ka loko kite.
Gin ma pire tek aye gwoke ki bedo ma
iparo pi dano.

